
					ఈ పుట అచ్చుదిద్దబడ్డది




		
నిత్తిగ చక్కన నెసఁగును షట్కబు సత యన విలసిల్లు సప్తసంఖ్య

దచ్చియం చనఁగను దనరు నష్టకసంజ్ఞ బార యనం దగు ద్వాదశకము

అరయ నీరీతి ద్యూతసంఖ్యలు చెలంగు కోడిపోరన మఱియును కొన్ని గలవు

అదియ పో ప్రాణవద్ద్యూతమా దయైకపూరితాపాంగ శ్రీమాతృభూతలింగ.

	సీ.	
బొంగర మనఁగను బొమ్మర మ్మనఁగను భ్రమరాభిధానమ్ము పరఁగుచుండు

నక్షోకుల మ్మగు నచ్చనగల్లన చిఱుతనగోటినాఁ జిలఁగు దీర్ఘ

ఖర్వకాష్ఠక్రీడ గంజనకాలన ఖంజపాదక్రీడగాఁ జెలంగు

నక్షిమీలనకేళి యలరు దాఁగిలి మూఁత యనఁ గనుమూసి గంతన యనంగఁ

బరఁగు క్షేపణి పోటనబంతి యనఁగఁ గేరుచుండును గీరనగింజనాఁగ

రేకికాబీజకేళి గౌరీముఖాబ్జముదితదృగ్భృంగ శ్రీమాతృభూతలింగ.

	తే.	
శ్రీలు వెలయంగ నీ పేరఁ జేయుకతనఁ, బరఁగు శాశ్వతముగ శూద్రవర్గ మిట్లు

గైకొనుము దీని భక్తసంఘాభిమాని మాతృభూత జగత్త్రయీమాతృభూత.

	ఉ.	
రంగ మహీనిషంగమ ధరాధరశృంగమసహ్యరామరు

త్సంగమ హృష్యదంగను భుజంగమరాజసుతామనోబ్జినీ

భృంగమ పాదపద్మనుతగృధ్రవిహంగమ చంద్రమఃకళా

లింగమ మాతృభూతశివలింగమ దైత్యవిభంగచంగమా.

	పృథ్వీ.	
పటీకృతహరిత్తటీ స్ఫటిక నిర్మలస్వాకృతీ

స్ఫుటీకృతగుణవ్రజా పుషితసర్వలోకవ్రజా

ఘటీకృతఝరీపయఃకణనిరంతరార్ద్రీభవ

త్తటీభవనఖేలనా ధరణిభృత్సతీమేళనా.

	గద్య.	
ఇది శ్రీమత్పరమేశ్వరకరుణాకటాక్షసంప్రాప్త సర్వజ్ఞత్వాధికతిపయగుణస్వ

సామ్యతదితరసకలగుణనిరౌపమ్యాసేతుహిమాచలఖ్యాతమహోద్దండకవిబిరుదప్రశస్త

సీతారామార్యవర్యతనూజాత శౌర్యధైర్యస్థైర్యాదిసకలగుణచిరత్నరత్నరత్నాకర

శ్రితజనశ్రీకర కోటిసమాఖ్యవంశసుధాపయోధి రాశాశశాంక ఘంటికాతురగ నీలా

తపత్త్ర హనుమద్ధ్వజ మకరకేతన దివాదీప నవవిధభేరికాదినిఖిలబిరుదాంక బృహ

దంబికాకటాక్షసంజాతసామ్రాజ్యధురంధర విమలయశోబంధుర కర్ణాటచోళ

పాండ్యమహీపాలాదిసంస్తూయమాన శ్రీ రాయరఘునాథమహీనాథ సభాంకణ బిరు

దాయమా నార్యనుతచర్య వేంకనార్యప్రణీతం బైనయాంధ్రభాషార్ణవంబునందు

ద్వితీయకాండము.

		 ఈ పేజీలో చివరి మార్పు 3 సెప్టెంబరు 2022న 22:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

